
Article / Original Paper
THE COGNITIVE FUNCTION OF LANGUAGE AND THE CONCEPTUAL

FORMATION OF MORAL-EVALUATION (GOODNESS/BADNESS) CATEGORIES

Xasanova Sohibjamol
Tashkent State Transport University
1st year doctoral student

Abstract. This dissertation analyzes the semantic and stylistic features of the moral-evaluative categories “good”
and “evil” in English and Uzbek from the perspectives of linguoculturology and cognitive linguistics. The study
examines lexical units, proverbs, and sayings, as well as the usage of these categories in literary texts. The analysis
employs the theory of semantic fields, the cognitive frame model, and comparative typology methods. As a result,
both universal and culture-specific aspects of the concepts of good and evil in English and Uzbek cultures are
identified.

Keywords: good, evil, semantics, stylistics, linguoculturology, cognitive analysis, comparative typology, proverb,
saying.

TILNING KOGNITIV FUNKSIYASI VA AXLOQIY-BAHOLASH
(YAXSHILIK/YOMONLIK) KATEGORIYALARINING KONSEPTUAL
SHAKLLANISHI

Xasanova Sohibjamol Soatmurod qizi
Toshkent davlat transport universiteti
1-kurs tayanch doktoranti

E-mail: khasanovasohibjamol@gmail.com

Annotatsiya. Ushbu dissertatsiya ingliz va o‘zbek tillarida “yaxshilik” va “yomonlik” axloqgiy-baholash
kategoriyasining semantik va stilistik xususiyatlarini lingvokulturologik va kognitiv nuqtai nazardan tahlil giladi.
Tadgiqotda ushbu kategoriyalarni ifodalovchi leksik birliklar, maqol va matallar, shuningdek, badiiy matnlardagi
go‘llanish o‘rganiladi. Tahlil jarayonida semantik maydon nazariyasi, kognitiv frame modeli va qiyosiy tipologiya
metodlari qo‘llanilgan. Natijada ingliz va o‘zbek madaniyatlarida yaxshilik va yomonlik tasavvurlarining umumiy
va milliy-spetsifik jihatlari aniglanadi.

Kalit so‘zlar: yaxshilik, yomonlik, semantika, stilistika, lingvokulturologiya, kognitiv tahlil, giyosiy tipologiya,
magqol, matal.

DOI: https://doi.org/10.47390/SPR1342V5S17Y2025N15

Til inson tafakkurining shakllanishi va tashqi dunyoni idrok etish jarayonida beqiyos
ahamiyatga ega bo‘lgan vosita sifatida namoyon bo‘ladi. U nafaqgat aloga va ma’lumot almashish
quroli, balki insonning olam haqidagi bilimlarini tuzilmaga soluvchi, tartibga keltiruvchi va
saglovchi kognitiv tizimdir. Shu bois, tilning kognitiv funksiyasi masalasi zamonaviy
tilshunoslikda muhim ilmiy yo‘nalishlardan biri sifatida qaraladi. Mazkur funksiya tilning inson
ongida konseptlar, kategoriyalar, ramzlar va ma’nolarni shakllantirishdagi markaziy rolini

yoritadi. Kognitiv tilshunoslik nazariyasi asosida shakllangan kognitiv qoliplar (frames,
schemas, prototypes) esa til va tafakkur o‘rtasidagi o‘zaro ta’sirni tushuntirishda metodologik
poydevor bo‘lib xizmat qiladi. Kognitiv qoliplar orqali insonlar o'z tajribasini tasniflaydi, dunyo
haqidagi bilimlarini tizimlashtiradi va ushbu bilimlarni lingvistik birliklar vositasida ifodalaydi.
Bu jarayon, oz navbatida, madaniyatning ham til orqali uzatilishiga va avloddan-avlodga
o‘tishiga xizmat qiladi.

Mazkur tadqiqot ingliz va o‘zbek tillarida “yaxshilik” va “yomonlik” kabi axloqiy-
baholash kategoriyalarining semantik va kognitiv xususiyatlarini o‘rganishga qaratilgan bo‘lib,
tilning kognitiv funksiyasi va kognitiv qoliplar nazariyasiga tayangan holda tahlil olib boriladi.
Tadqiqot jarayonida konseptual tahlil, semantik-stilistik tahlil hamda qiyosiy-tipologik
yondashuv metodlaridan foydalaniladi. Bu esa ikki til materialida axloqiy-baholash
birliklarining umumiy va milliy xususiyatlarini aniqlash, ularning madaniy hamda kognitiv
asoslarini yoritish imkonini beradi. Tilning insoniyat hayotidagi o‘rni va vazifalari turli
yo‘nalishdagi tilshunos olimlar tomonidan har tomonlama tadqiq etilgan. N. Uluqov tilning
ijtimoiy tabiati va muloqotdagi bosh rolini alohida ta’kidlab, uni fikr almashish, axborot uzatish,
his-tuyg‘u va ta’sirni ifodalash hamda bilim va tajribani avloddan-avlodga yetkazish kabi
jarayonlarda muhim vosita sifatida tavsiflaydi [1; 18-b.].

Tilning ko‘p funksiyaliligi masalasida T.A. Bushuy va Sh.S. Safarov fikricha, uning asosiy
vazifalari qatoridan kommunikativ, emotsional, fatik va metalisoniy funksiyalar alohida ajralib
turadi. Ularning ta’kidlashicha, til vositasida inson nafaqat axborot yetkazadi, balki shaxsiy
kayfiyatini va munosabatini ham ifodalaydi. Mualliflar R. Yakobsonning til funksiyalarining kop
qirraliligi haqidagi nazariy qarashlariga ham tayanganlar [2; 20-21-b.]. Tilning bilish
jarayonlari bilan bevosita bog‘liq bo‘lgan — kognitiv funksiyasi alohida e’tiborga molikdir. Bu
masalani to‘la tushunish uchun, avvalo, kognitiv tilshunoslikning nazariy asoslariga to‘xtalish
zarur. Sh. Safarov “kognitiv” atamasining inglizcha cognitive — ’bilishga oid’ so‘zidan kelib
chigganini qayd etib, uni insonning bilimlarni gqabul qilish, tushunish va idrok etish faoliyati
bilan bog'laydi [3; 17-b.].

Kognitiv tilshunoslik mustaqil yo‘nalish sifatida 1989-yilda Deysburgda o‘tkazilgan
xalqaro simpoziumda rasman shakllangan bo‘lsa-da, uning ilmiy ildizlari 1950-60-yillarga
borib taqaladi. Blackwell Dictionary of Cognitive Psychology manbasida ta’kidlanishicha,
“kognitologiya” fan sohasi turli yo‘nalishlar chorrahasida paydo bo'lib, bilimni to‘plash va
go‘llash usullarini o‘rganishga qaratilgan [4; 408-b.]. D.U. Ashurova va M.R. Galieva kognitiv
tilshunoslikni til va idrok o‘zaro bog'ligligini o‘rganuvchi fan sifatida talqin qilib, tilni ma'noni
saglash, tasvirlash va yetkazishning asosiy birligi sifatida baholaydilar [5; 96-b.]. G.A. Miller esa
bu yo‘nalishning vazifasini kognitiv tuzilmalar hamda so‘zlovchi-tinglovchi o‘rtasidagi axborot
almashinuv dinamikasini tushuntirishdan iborat deb biladi. Unga ko‘ra, Kkognitiv
tilshunoslikning rivojlanishiga uch muhim omil ta'sir ko‘rsatgan: inson faoliyatiga xos
vazifalarni bajara oladigan kompyuter dasturlarining yaratilishi, kognitiv psixologiyada bilish
faoliyatining ruhiy jihatlarini chuqur tadqiq etish va generativ grammatika nazariyasining
taraqqiy etishi [6; 292-b.].

A.E. Mamatov “Tilning eng muhim 100 ta funksiyasi” asarida tilning kognitiv
funksiyasini “bilimlarni qabul qilish, o‘zlashtirish, saqlash, eslab qolish va qayta ishlash
jarayonlarini umumlashtiruvchi faoliyat” sifatida tavsiflaydi [7; 16-b.]. Bu ta'rifdan
anglashiladiki, til insonning bilish faoliyatini faollashtirib, uning ongida konseptual tizimni

shakllantirishda muhim vosita vazifasini bajaradi. Yuqoridagi ilmiy qarashlardan ko‘rinadiki,
tilning kognitiv funksiyasi nafagat muloqot jarayonida, balki inson tafakkurini shakllantirishda,
uni axlogiy-me’yoriy qadriyatlar bilan boyitishda ham asosiy o‘rin tutadi. Aynan shu jihat
“yaxshilik” va “yomonlik” kabi axloqiy-baholash kategoriyalarining konseptual shakllanishida
hal qiluvchi ahamiyat kasb etadi.

Mazkur tadqiqotning metodologik asoslari tilning kognitiv funksiyasi va kognitiv
qoliplarning o‘zbek va ingliz tillaridagi namoyon bo'lishini izchil yoritishga yo‘naltirilgan.
Tadqiqot jarayonida til va tafakkur o‘zaro munosabatini, konseptual tizimlarning shakllanishini
hamda “yaxshilik” va “yomonlik” kabi axloqiy-baholash kategoriyalarining lingvokognitiv
xususiyatlarini ochib berishga qaratilgan yondashuvlar qo‘llanildi. Ishda nazariy va amaliy
tahlil uyg'un ravishda olib borildi. Nazariy yondashuv doirasida tilshunoslik, kognitiv
lingvistika, lingvomadaniyatshunoslik va semasiologiya bo‘yicha yetakchi olimlar
(N. D. Arutyunova, V. N. Teliya, G. Lakoff, M. Johnson, G‘. Abdurahmonov, Sh. Rahmatullayev va
boshqalar)ning ilmiy qarashlari o‘rganildi. Amaliy tahlilda esa ingliz va o‘zbek tillarida
“yaxshilik” va “yomonlik”ni ifodalovchi til birliklari tahlil qilinib, ularning semantik, stilistik va
madaniy qatlamlari aniglashtirildi.

Tadqgiqot metodlari orasida deskriptiv tahlil usuli til birliklarining leksik- semantik va
stilistik xususiyatlarini izohlashda qo‘llandi. Konseptual tahlil esa mazkur axloqiy
kategoriyalarning kognitiv tarkibini ochib berish va ularning mental tasvirini aniglashga xizmat
qildi. Qiyosiy-tarixiy tahlil yordamida ingliz va o‘zbek tillarida “yaxshilik” va “yomonlik”
konseptlarining shakllanish jarayoni hamda ularning madaniy manbalari taqqoslandi.
Shuningdek, kognitiv qoliplar (frame, script, schema, prototip)ning shakllanish va ishlatilish
mexanizmlarini ochib berishda lingvokognitiv modellashtirish usulidan foydalanildi. Ushbu
metod konseptlararo bog‘lanishlarni aniglash va ularning tilda aks etish mexanizmlarini izchil
yoritish imkonini berdi.

Tadqgiqot davomida tilning kognitiv funksiyasi va kognitiv qoliplarning ingliz hamda
o‘zbek tillarida, xususan, “yaxshilik” va “yomonlik” kategoriyalarining semantik-stilistik
xususiyatlarini yoritishdagi o‘rni har tomonlama tahlil qilindi. Semantik tahlil usuli yordamida
mazkur kategoriyalar ifodasida qo‘llaniladigan asosiy leksik birliklar, ularning ko‘pma’nolilik
xususiyatlari hamda konnotativ qatlamlari aniqlandi. Tadqiqot natijalariga ko‘ra, har ikkala
tilda ham “yaxshilik” va “yomonlik” konseptlari o‘zining madaniy-milliy koloritiga ega bo‘lib,
ular tarixiy taraqqiyot, diniy e’tiqodlar va xalqning ma’naviy qadriyatlari bilan chambarchas
bog‘langan. Kognitiv tahlil natijalari shuni ko‘rsatdiki, “yaxshilik” konsepti ko‘pincha yorug'lik,
poklik, yordam, himoya, adolat kabi kognitiv sxemalar orqali namoyon bo‘lsa, “yomonlik”
konsepti esa zulmat, ifloslik, zarar, tahdid, adolatsizlik kabi sxemalar asosida shakllanadi. Ingliz
tilidagi good, virtue, benevolence kabi birliklar va o‘zbek tilidagi yaxshilik, ezgulik, savob kabi
birliklarning semantik maydonlari tahlil qilinganda, ularning ko‘plab umumiy jihatlari bilan bir
qatorda, milliy-madaniy farglari ham aniqlandi. Masalan, o‘zbek tilida “yaxshilik” ko‘pincha
diniy va ma’naviy kontekst bilan bog‘liq bo‘lsa, ingliz tilida bu tushuncha ko‘proq axloqiy va
huquqiy normalar asosida talqgin gilinadi.

Mazkur konseptlar xalq og‘zaki ijodi, maqol va matallarda barqgaror, stereotipik ifoda
shakllarida namoyon bo‘ladi. Masalan, ingliz tilida What goes around comes around yoki Every
cloud has a silver lining kabi maqollar yaxshilikning qaytishi va umid timsoli sifatida ishlatilsa,
o‘zbek tilida Yaxshilik qil, suvga tashla yoki Yomonning yaxshisi bo‘lmas kabi maqollar milliy

dunyoqarashni yoritadi. Ushbu birliklar kognitiv modellarning xalq mentalitetidagi
mustahkam o‘rnini ko‘rsatadi.

Qiyosiy tahlil natijalariga ko‘ra, ingliz va o‘zbek tillarida “yaxshilik” va “yomonlik”
kategoriyalarini ifodalovchi konseptlar universallik va milliy xususiyat uyg‘unligida namoyon
bo‘ladi. Universallik — insoniyatga xos umumiy axloqiy qadriyatlarni, milliy xususiyat esa
ularni konkret madaniyat doirasida talqin qilish usulini anglatadi. Demak, tilning kognitiv
funksiyasi ushbu axloqiy-baholash kategoriyalarini konseptualizatsiya qilishda, ularning
semantik va stilistik shakllanishida hal qiluvchi rol o‘ynaydi. Ozbek va ingliz tillarida kognitiv
qoliplar vositasida “yaxshilik” va “yomonlik” kabi axloqiy-baholash kategoriyalarining
ifodalanishi madaniy, tarixiy va ijtimoiy omillar bilan chambarchas bog'liq bo‘lib, ularni qiyosiy
tahlil qilish tilning konseptual tizimini chuqur anglash imkonini beradi. Bunday tadgiqotlar
milliy mentalitet, qadriyatlar va dunyoqarashning lingvistik namoyonini yoritishda katta
ahamiyat kasb etadi.

